
«Қаржы құралдарымен мәмілелер жасауға қосылу шартының 

стандартты нысанын бекіту туралы» Қазақстан Республикасы 

Ұлттық Банкі Директорлар кеңесінің 2018 жылғы 19 наурыздағы 

№ 21 қаулысына өзгерістер мен толықтыру енгізу туралы
«Қазақстан Республикасының Ұлттық Банкі туралы» 1995 жылғы 
30 наурыздағы және «Қазақстан Республикасының кейбір заңнамалық актілеріне кәсіпкерлік қызметті реттеуді жетілдіру мәселелері бойынша өзгерістер мен толықтырулар енгізу туралы» 2018 жылғы 24 мамырдағы Қазақстан Республикасының заңдарына сәйкес Қазақстан Республикасы Ұлттық Банкінің Директорлар кеңесі ҚАУЛЫ ЕТЕДІ:

1. «Қаржы құралдарымен мәмілелер жасауға қосылу шартының 

стандартты нысанын бекіту туралы» Қазақстан Республикасы Ұлттық Банкі Директорлар кеңесінің 2018 жылғы 19 наурыздағы № 21 қаулысына мынадай өзгерістер мен толықтыру енгізілсін: 

көрсетілген қаулыға қосымша болып табылатын Қаржы құралдарымен мәмілелер жасасуға қосылу шартында: 
1.1-тармақ мынадай редакцияда жазылсын: 

«1.1. Шарттың мәні Ұлттық Банктің қысқа мерзімді ноттарымен, депозиттермен (банктік салымдармен), депозиттік аукциондармен, бағалы қағаздарды кері сата отырып сатып алу аукциондарымен және бағалы қағаздарды кері сатып ала отырып сату аукциондарымен операцияларды қоспағанда, Тараптардың Қазақстан Республикасының Азаматтық кодексіне және Қағидаларға сәйкес Шартта айқындалған талаптармен Қазақстан Республикасының қаржы нарығында Шартқа 1-қосымшаға сәйкес нысан бойынша Өтініште көрсетілген қаржы құралдарымен екіжақты мәмілелер жасасуға уағдаластығы болып табылады.»;

1.2-тармақ мынадай редакцияда жазылсын: 

«1.2. Қарсы әріптес Ұлттық Банкке «Қазақстан Республикасы Ұлттық Банкінің Қазақстан банкаралық есеп айырысу орталығы» шаруашылық жүргізу құқығындағы республикалық мемлекеттік кәсіпорнының қаржылық автоматтандырылған ақпарат тасымалдау жүйесі (бұдан әрі – ҚБЕО ҚААТЖ) арқылы  Қарсы әріптестің уәкілетті адамы қол қойған, қағаз тасымалдауыштағы не электрондық түрдегі Өтінішті және Қағидалардың 8-тармағында көзделген құжаттарды жібереді. Өтініш Қарсы әріптестің Шарттың талаптарымен танысқанын және оны толық көлемде, қандай да бір ескертулерсіз және қарсылықтарсыз қабылдағанын білдіреді. Егер Ұлттық Банкте Өтініштің ҚБЕО ҚААТЖ арқылы қол қойылған немесе ұсынылған данасы болса, Қарсы әріптес оның Шартты оқымағанының, қабылдамағанының немесе түсінбегенінің дәлелі ретінде Шартта оның қолының жоқ екеніне сілтеме жасауға құқылы емес. Қарсы әріптес қаржы құралдарымен екіжақты мәмілелер жасасудың барлық талабын қабылдайды және Өтініш негізінде Шартқа қосылады. 

Ұлттық Банк Қарсы әріптестен Өтінішті алғаннан және қарағаннан кейін Шартқа 3-қосымшаға сәйкес нысан бойынша Шартқа қосылу туралы хабарламаны не Шартқа 4-қосымшаға сәйкес нысан бойынша Шартқа қосудан дәлелді бас тартуды поштамен не ҚБЕО ҚААТЖ арқылы электрондық түрде жібереді. Шартқа қосылу туралы хабарлама не Шартқа қосудан дәлелді бас тарту Өтініш келіп түскен күннен бастап 10 (он) жұмыс күні ішінде Қарсы әріптеске беріледі.»;

2.1-тармақтың 13) тармақшасы алып тасталсын; 

7.3-тармақ мынадай редакцияда жазылсын:

«7.3. Тарап атауы, орналасқан орны және банктік деректемелері өзгерген  жағдайда, тиісті шешім қабылданған күннен бастап 3 (үш) жұмыс күні ішінде басқа Тарапты жазбаша хабардар етуге міндетті.»;

1-қосымша осы қаулыға 1-қосымшаға сәйкес редакцияда жазылсын; 

2-қосымша алып тасталсын;

3-қосымша осы қаулыға 2-қосымшаға сәйкес редакцияда жазылсын;

осы қаулыға 3-қосымшаға сәйкес редакциядағы 4-қосымшамен толықтырылсын. 

2. Монетарлық операциялар департаменті (Молдабекова Ә.М.) осы қаулыны Қазақстан Республикасы Ұлттық Банкінің ресми интернет-ресурсына орналастырсын. 
3. Осы қаулының орындалуын бақылау Қазақстан Республикасының Ұлттық Банкі Төрағасының орынбасары Ж.Б. Құрмановқа жүктелсін.

4. Осы қаулы
 Қазақстан Республикасы Ұлттық Банкінің ресми интернет-ресурсына орналастырылған күннен бастап он жұмыс күні өткен соң күшіне енеді.

	Ұлттық Банк
   Төрағасы
	Д. Ақышев

	 
	 


Қазақстан Республикасы 

Ұлттық Банкі Директорлар кеңесінің 

2018 жылғы 24 қыркүйектегі
№ 132 қаулысына

1-қосымша 
Қаржы  құралдарымен мәмілелер

  жасасуға қосылу шартына

1-қосымша

Нысан
Өтініш 
Осы арқылы ________________________ Қазақстан Республикасының Ұлттық Банкінен Қаржы  құралдарымен мәмілелер жасасуға қосылу шартына (бұдан әрі - Шарт) қосуды сұрайды.  
Шарттың мәні болып табылатын қаржы құралдары (қажеттісін белгілеу қажет):   

· валюталық мәмілелер;

· бағалы қағаздармен мәмілелер;

· туынды қаржы құралдарымен мәмілелер;

· бағалы металдармен мәмілелер;

· қолма-қол шетел валютасымен операциялар.

Қарсы әріптестің деректемелері:

Атауы __________________________

Орналасқан орны _______________________

БСН  __________________________________

Банктік деректемелері: ___________________

ЖСК  __________________________________

БСК ___________________________________

Уәкілетті мемлекеттік орган берген, бағалы қағаздар нарығында кәсіби қызметті жүзеге асыруға арналған лицензияның бар екендігі туралы мәліметтер (нөмірі, берілген күні):*

____________________________________________________________

* бағалы қағаздармен мәмілелер жасалған жағдайда көрсетіледі 

Бірінші басшы немесе оның орнындағы адам
_________________________________________        _________________

    (тегі, аты, әкесінің аты (ол болған кезде)                       (қолы)

Қазақстан Республикасы 

Ұлттық Банкі Директорлар кеңесінің 

2018 жылғы 24 қыркүйектегі
№ 132 қаулысына

2-қосымша 
Қаржы  құралдарымен мәмілелер

  жасасуға қосылу шартына

3-қосымша

Нысан 
№________                                                                     20__ жылғы «___»________

Қаржы  құралдарымен мәмілелер жасасуға 
қосылу шартына қосу туралы

хабарлама

Осы арқылы Қазақстан Республикасының Ұлттық Банкі Қаржы  құралдарымен мәмілелер жасасуға қосылу шартына __________________ қосылғанын хабарлайды. 
Монетарлық операциялар департаментінің

басшысы немесе оның орнындағы адам



_________________________________________        _________________

         (тегі, аты, әкесінің аты (ол болған кезде)                       (қолы) 
Мөр орны
Қазақстан Республикасы 

Ұлттық Банкі Директорлар кеңесінің 

2018 жылғы 24 қыркүйектегі
№ 132 қаулысына

3-қосымша 
Қаржы  құралдарымен мәмілелер

  жасасуға қосылу шартына

4-қосымша

Нысан
№________                                                                    20__ жылғы «___»________

Қаржы  құралдарымен мәмілелер жасасуға
қосылу шартына қосудан 
дәлелді бас тарту
Осы арқылы Қазақстан Республикасының Ұлттық Банкі _______________ ________________________________________________________________ байланысты __________________ Қаржы  құралдарымен мәмілелер жасасуға қосылу шартына қосудан бас тартылғанын хабарлайды.

Монетарлық операциялар департаментінің

басшысы немесе оның орнындағы адам



_________________________________________        _________________

         (тегі, аты, әкесінің аты (ол болған кезде)                       (қолы) 
Мөр орны
� «Қаржы құралдарымен мәмілелер жасауға қосылу шартының стандартты нысанын бекіту туралы» Қазақстан Республикасы Ұлттық Банкі Директорлар кеңесінің 2018 жылғы 19 наурыздағы № 21 қаулысына өзгерістер мен толықтыру енгізу туралы





